
B. ORATIONES
1. IN ALEXIVM ARISTENVM

Virorum am plissimorum laudatio eo magis temeraria quo magis necessaria: argu-
mentum enim maius quam pro oratoris viribus: nihilominus laudator rem attingere
audebit, hoe pro certo habens, opus suum, utpote solis imaginem, venustate quadam
ac nitore fulgere posse. ab exordio, ut mos, ad urbis patriae laudes transitur, C.polis,
quae caeli temperatione, agrorum ubertate, piscoso mari, feliel situ, rebus ac memo-
ria quam Romanae gloriosioribus reliquas superat urbes. Aristenorum gens non mi-
nus quam urbs egregia, quae ex verbo, quod est doterog, nomen ducit gquaeque pro
meritis suis imperatoris gratiam sibi conciliavit. de Alexii in studiis curriculo iam
disseritur: eum grammatistam, grammaticum, rhetoricum ex ordine audisse, philo
sophiam deinde atque iura didicisse. insigniter a doctrina instructus, moribus atque
indole probis sanctisque ornatus, Alexius ad rem publicam aggressus est cursumque
suum transcurrit, inter oratores, viros civilis, iuris consultos primas agens, melitis
antiquorum viris, ut fuerunt Aristides vel Themistocles Athenienses, minime ce-
dens. ad trinas denique potestates, scilicet mowrexdixzov, vopogiiaxos, opparoroogpon,
quibus Alexius tune fungebatur, adluditur necnon, ut quidem videtur, ad loannem
Comnenum imperatorem res in Cilicia et Syria annis 1137 — 1138 gerentem, ex quo
colligi potest orationem a Basilaca circa illa tempora conscriptam esse.

